
Shri Sheshadasa AryashtakaM

શ્રીશેષદાસાર્યાષ્ટકમ્

સીતાપતિં  હરિજાતં પ્રણમ્ય મતિહેતું સુખાય પવના-
જ્ઞાતં બલાય પુરુહૂતાવાતાર જયતીર્થં ધનાર્થમનિશમ્ ।

પોતં શ્રીસુધીન્દ્રગુરુજાતં તથૈવ મમ તાતં ચ જીવિતકૃતે
ખાતસ્ય રીતિમનુનિતાં કરોમિ કૃતિમેતાં  તુ શેષસુગુરોઃ॥ ૧॥

શ્રીપાર્થસૂતપદજાપાખ્યમુક્તિપદ સોપાનમાર્ગદ ગુરુઃ
પાપાત્માનાં નિખિલતાપાપનોદનતયાસ્પારસૌખ્યમધુહત ।

ભૂપાલવર્યકૃત કોપાત્કદાચિદયમાપાશુ ચિપ્પશિખરં
ગોપલભક્તવિજયોપાભિદસ્ય મહિમાપૂરમજ્જમદાત્॥ ૨॥

દાસાર્યવર્ય કરુણાસાગરોપગતમીશાઙ્ઘ્રિપદ્મ  મહિમા
લેશામૃતાપ્તિમતિ કોશઃ શુચીશ ઇવ ભાસાભિનન્દ્ય વિબુધાન્ ।

દેશાનટન્ ખલકુલેશાન્ વિચિત્ય રભસાસ્સ્સાધ્ય ભક્તિભરિતો
વ્યાસાર્ય પન્નવપાલાશે નનામ પથગેશો યથા મુરહરન્॥ ૩॥

ક્રૂરારિ દુષ્ટમત વારાશિ કુમ્ભસુતમારાદ્ય તદ્વરયુતઃ
સારં સુચિન્ત્રવલિમારાદુપેત્ય કવિવીરં ભજન્ કતિપયાન્ ।

વારાનુવાસ ગુરુરારાધયન્ સુજનવારં સુભોજ્યધનતો
દૂરાત્પિશાચ્યપરિવારઃ પ્રયાતિ ખલુ ઘોરોસ્પિ યત્સ્મરણતઃ॥ ૪॥

જમ્ભારિદન્તિવર દમ્ભાપહારિ કુચકુમ્ભાઞ્ચિતેં દ્વવરજા
સમ્ભોગકાલ પરિરમ્ભાપ્ત કુઙ્કુમ  વરામ્ભોરુહઙ્કરુચિરમ્ ।

અમ્ભોજનાભમતિ સમ્ભાવનાય જગદમ્બા કુમાર વચનાત્
કુમ્ભીન્દ્ર કૃત્તિધર  શમ્ભોર્ગિરિં    જનકદમ્બાવૃતો ગુરુગરાત્॥ ૫॥

રામં રઘોઃ કુલલલામં નિશાટતતિ ભીમં બલાહક ઇવ
શ્યામં સતાં સકલ કામપ્રદં તમિહ સોમં સરોડુનિકરે ।

સ્તૌમ્યમ્બુજાક્ષમિતિ વામં યથા સુજનધામાસ્તુવન્ ભગવતઃ
પ્રેમં પ્રસાદ્ય બલસીમં સમીરણમધોમાકળત્રમભજત॥ ૬॥

ગઙ્ગાં  કદાચિદઘ સઙ્ઘાપ  હારક વિહઙ્ગાધિપ  દ્વજવરો-
ત્સઙ્ગાવધિપ્લુત  તરઙ્ગાં  દદર્શ ભવભઙ્ગાં  જનૈઃ પરિવૃતઃ ।

તુઙ્ગોપવાસવૃતરઙ્ગાધિપસ્સુજનસઙ્ગી    હરેર્ગુણગણાન્
સઙ્ગીતતો  કથયદઙ્ગીચકાર  મૃદુલાઙ્ગી  રમા સુત ઇતિ॥ ૭॥

શ્રીરાઘવેન્દ્રગુરુમારાધ્ય માયદિતિજારિં  તદીયકરુણા
ધારોસ્નુભૂય સુખસારં કિરીટિ રથભારં વહન્તમદધત ।

શ્રીરામવત્ ખલકુઠારોપનીતિકૃતિમારાધ્વિધાય  સુશયો
દૂરં ગતં ભુવિ દધારાથ નાકિપરિવારસ્તુતોસ્યમભવેત્॥ ૮॥

શ્રીશેષવર્ય હરિદાસાગ્રણેશ્ચરિતમાશંસિતં યલમળૌ
વાસસ્સ્ય વિઠ્ઠલકૃતીશસ્ય પૂર્ણ કરુણાશાવતાહ્યહરઃ ।

શ્રીશ્રીનિવાસ સુકવિશેન પાઠમનુ મેશો દદાતિ સુસુતં
વાસો ધનં ચ સુયશઃ શોભનં સુખમશેષઃ શ્રુતિ સ્મૃતિ ગતિમ્॥ ૯॥

॥ ઇતિ શ્રી ટઙ્કસાલિ શ્રીનિવાસાચાર્ય એવં શ્રીરઘુદાન્ત સ્વામિનઃ
વિરચિતં શ્રી શેષદાસાર્યાષ્ટકં સમ્પૂર્ણમ્॥

॥ શ્રીકૃષ્ણાર્પણમસ્તુ॥

